
A partôisce ummido e pûa,

E a n’è bon-na, a dî a veitæ,

Ni per sêua, ni per tomæa,

E se caccia in mâ i dinæ!



Comme segue ascì pe-a Gæa

Missa lì pe Astregatûa,

Che in duî giorni a se fracassa

E a diventa bratta e pûa;

Me n’appello a chi ghe passa,

E se poëse parlâ o Porto,

O sbraggieiva: vegno un Orto!



Un-na cosa ancon ciú urgente,

E scordâ generalmente,

L’è de fâ un pö fabbricâ

Di Mezzen pe-a povea gente

In frescosa scituazion

Con dell’aja da respiâ,

Da pagâ poca pixon,

Perchè (dita in conﬁdenza)

Cresce a gente e a despëazion,

E no san ciú dove andâ,

